
De cretinos 
a reis 
da festa



https://vialiavigo.com/


 Ligazóns 
Para máis información, preme nas liga-

zóns dos termos subliñados en vermello.

 SUMARIO 
Cada elemento do sumario leva á súa páxi-

na correspondente.

 botóns 
Localizados nos bordos das páxinas, pre-

me os botóns para ampliar a información, 

comprar entradas, ver contido audiovi-

sual, volver ao sumario…

 barra superior 
Sempre vas poder volver ao inicio dun 

contido de varias páxinas premendo na 

barra superior.

 Zonas interactivas 
Navega polas páxinas na procura das zo-

nas interactivas (fotografías, biografías 

dos colaboradores, páxinas web, iconas de 

redes sociais, logotipos…).

NAVEGA POLA REVISTA INTERACTIVA

OUTRA MOVIDA
Lembro ben aquela mañá. Un café, e 
Tamara Novoa explicándome o proxecto 
que lle bulía no maxín... Cos ollos cheos 
desa mestura imposible de entusiasmo e 
sensatez que ela conxuga coma ninguén, a 
miña amiga falábame dun espazo que fose 
ao tempo escaparate e balcón da cidade. 
Unha fiestra a través da que visualizar a 
actividade viguesa, sempre viva e rebul-
deira, curiosa e imparable. Unha galería 
desde a que contemplar a cidade en todo o 
seu esplendor. E recordo ben que, segundo 
a escoitaba, a parte cabal da cabeza dicíame 
unha cousa: «É moi complicado». Pero, 
por fortuna, as decisións importantes da 
vida rara vez se toman escoitando á parte 
cabal da cabeza. E nada máis que lle res-
pondín cunha palabra: «Adiante».

Así naceu A Movida, a mesma movida nosa 
que o pasado ano celebrou os seus valen-
tes primeiros cinco anos. Agora, xa me-
tidos neste 2024, toca encarar o seguinte 
lustro. E non, non vai ser fácil. Malia ser 
unha publicación consolidada como guía 
e referente da vida cultural viguesa, segue 
loitando por saír adiante contra vento e 
marea. Veñen cambios; toca adaptarse, 
reinventarse... Pero como é nosa e é moi-
to o que lle debemos, non lle imos soltar 
a man. Porque sen A Movida seríamos un 
Vigo moito máis pobre. De xeito que, por 
outros cinco anos, adiante!

Escritor

Pedro Feijoo

tribuna

https://www.instagram.com/pedrofeijoo/

UN POBO 
SECULAR

por Xurxo Martínez González

ollo ao dato HISTORIA DUNHA CIDADE

A praza do Pobo Galego está acaroada ao 
Colexio de Arquitectos, tras a centenaria 
taberna de Eligio. O nome débese a El 

Pueblo Gallego (EPG). Alí estivo a imprenta 
desque en 1924 comezara a saír. Un xornal 
republicano e pronacionalista. Nas follas 
atopamos a Castelao, Álvaro Cebreiro 
ou Roberto Blanco Torres. Bos e xene-
rosos unidos a prol do autogoberno. Que 
memorable portada cando o triunfo do es-
tatuto! Días despois, estoura a guerra.

El Pueblo Gallego gañou un espazo na 
prensa da man de Manuel Portela 

Valladares, home, de rostro mouro e 
cabeleira branca que viña do agraris-
mo combativo e militaba no centrismo. 
Exerceu como presidente do goberno da 
II República Española. A guerra levouno 
a Francia, onde sería detido pola Gestapo, 
a policía secreta da Alemaña Nazi. Mais 
axiña celebrará a vitoria do Exército 
Vermello tomando Berlín. Portela mo-
rre exiliado. Pro EPG seguía imprimín-
dose desque no 36 se mutara nun órgano 
do feixismo. O primeiro director, Jesús 

Suevos, era un seareiro nazi. Logo viría 
J. M.ª Castroviejo, de educación carlis-
ta pro latexar galego. Canda o seu amigo 
Álvaro Cunqueiro redactaron liñas me-
morables, das que saben a mel e enfían 
fantasías nos ollos.

Coa morte de Franco no 75, EPG arrefría. 
O teto da ditadura secárase, pro os gastos 
proseguían. Catro anos despois, pechou. 
Sería bo que na citada praza se explicase a 
razón do seu nome e se reproducise algun-
ha das portadas. Por exemplo, a dun 25 de 
xullo. Sería memoria perenne, esta vez si, 
do pobo galego.

CAMIÑAR O VIGO VELLO a tarde do 
venres 9, o domingo 11 ou o martes 13 
vaise considerar unha actividade de ris-
co, pois a figura máis representativa do 
Entroido vigués anda á espreita e armada 
cunha vara: coidado co Merdeiro.

TEMOS REPRESENTACIÓN nos 
Premios Goya: Álvaro Gago na ca-
tegoría de «Mellor Director Novel» e 
María Vázquez na de «Mellor Actriz 
Protagonista» están nomeados pola pelí-
cula Matria. Vigo pisa a alfombra vermella 
en Valladolid a noite do sábado 10.

‘ÚLTIMAS DIONISÍACAS’ é o nome 
do novo e efémero espectáculo de Fillas 

de Cassandra. O venres 16, no hall do 
Auditorio Mar de Vigo, Sara Faro e 
María Soa ofrecen un concerto que revisa 
desde unha electrónica escura e potente os 
temas máis coñecidos do seu primeiro dis-
co, Acrópole, ademais de incorporar algúns 
sinxelos dos últimos meses e presentar 
temas inéditos para o privilexiado público 
que deu conseguido unhas entradas máis 
que esgotadas.

VIGUÉS DO MES
por Tamara Novoa. Foto: Pablo Vázquez

ROI TORRES MARIÑO (Vigo, 1989), máis 

coñecido como Kaixo, leva un tempo sendo un dos 

principais axitadores culturais da cidade. Co colec-

tivo Banana Bahia Music foi un dos precursores da 

actual música urbana. Agora o artista vive un mo-

mento de grande actividade: este mes publica disco 

con YouCantHide, celebra o décimo aniversario da 

festa Overdose, e a sala Molotov, que rexenta na tra-

vesía de Santiago de Vigo, está a piques de celebrar 

dous anos de vida apostando por rexistros musicais 

difíciles de atopar noutros espazos de Vigo.

Defines a túa música como #newpunk; como 

lle explicarías o estilo a quen nunca te escoi-

tou?

O #newpunk fala de nós como xeración, os mi-

llenials. Cando eramos nenos falóusenos dun 
mundo de oportunidades, de moitas posibilida-
de de traballo, de construírnos a nós mesmos, 
e cando chegamos á idade adulta atopamos que 
todo iso era unha mentira. Como xeración fo-
mos vítimas dunha crise constante. O #newpunk 
nace para definirme a min, definir a miña músi-
ca e definir o meu espírito combativo.

Que entendes ti por música urbana?

A música urbana é o novo pop. Eu entendía que 
o trap ou o rap podían converterse no novo 
punk, e ao final convertéronse no novo pop; foi 
unha ferramenta que empregaron os grandes 
medios para poder evolucionar e reconverter a 
artistas que viñan do pop como Aitana ou Lola 

Índigo. Ao final é unha etiqueta que serve para 
vender entradas de festivais.

Como chegaches ti á música?

Sen ser músicos, a miña familia transmitiume 
a auténtica paixón pola música e eu empecei 

tocando o saxofón. No rap atopei un lugar en 
que expresar as miñas emocións, a miña pena, 
o meu trauma pola enfermidade de meu irmán. 
Foi unha forma de canalizar a rabia a frustra-
ción de non poder facer nada por el.

Moitos outros artistas urbanos que triun-

fades entre a xente nova posicionádesvos 

politicamente a través das redes sociais, 

pero permanece a idea de que a xente nova 

non ten interese na política. Ti que pensas 

diso?

A xente nova ve a política como un teatro. O 
fracaso do 15-M estendeuse ás novas xeracións, 
que contemplan a política como un roubo, 
como algo que non forma parte das súas vidas. 
Eu diríalles ás novas xeracións que non crean 
na macropolítica nin macroecoonomía, pero si 
na micropolítica: as redes veciñais, que supo-
ñen un activismo real contra a política formal. 
Hai que demostrar que a veciñanza ten forza e 
ten capacidade para ir contra o establecido.

Os problemas da sala Molotov coa 

Administración danse porque en Vigo hai 

un baleiro legal no tocante aos locais que 

acolledes música en directo, non si?

O Concello de Vigo ten medo de catro veciños 
que están en contra do noso e que o que fan é 
especulación inmobiliaria. Vigo é a cidade máis 
grande de Galicia, non pode absterse de ter 
unha gran rede cultural de música en directo. 
Os locais teñen que ter permisos para concertos 
e unicamente o Concello pode conceder eses 
permisos. Nós facemos propostas con solucións 
e a Administración local métea nun caixón. 
Pedimos que se nos escoite e se faga algo ao 
respecto.

Kaixo
Músico

«A MÚSICA URBANA É O NOVO POP»



Escanea 
o código QR 
para acceder 
á entrevista 
completa 
en amovida.gal

«A xente nova 
ve a política 

como un teatro»

«Á nosa xeración falóusenos 
dun mundo de oportunidades 
que era mentira»

https://amovida.gal/kaixo-a-musica-urbana-e-o-novo-pop/

por Juan Teixeira

graffiti

VIGO, CIDADE DE COR: 
MILU CORRECH

Sendo aínda moi nova, esta recoñecida mura-
lista arxentina leva unha boa bagaxe ás costas. 
Aos cinco anos púxose a pintar na rúa, e ten 
claro que a arte é pura subxectividade. «As mi-
ñas obras significan o que ti queiras», asegura. 
Tamén ten moi claro que a arte non é un simple 

produto estético, idea sobre a que máis de un 
debería reflexionar, e sentencia: «O capitalismo 
captura absolutamente todo; é necesario que os 
actores tomemos mínimas posicións, xa que ás 
veces somos o circo de procesos nefastos e ar-
caicos como o ornamento urbano».

➔ O mural sitúase á altura do número 26 da avenida de Castelao.

por Estela Gómez

tendencias

SOSTIBILIDADE 
ROMPEDORA

KI-FI é un laboratorio de creación que xira 
en torno á moda de autor e que xorde a finais 
de 2017 da man de Marta Ferrer e Miguel 

Méndez. Con vocacións interdisciplinares, este 
tándem artístico elixe o tecido como fío condu-
tor para explorar e desenvolver a identidade da 
marca. As súas pezas están inspiradas en disci-
plinas como a fotografía, o vídeo, a música e a 
pintura, e unha das súas intencións é converter 
o sentido do humor nunha estética elegante e 
cómoda, creando roupa multifuncional cunha 
identidade divertida que rompe coas barreiras 
do xénero e os canons de beleza.

KI-FI naceu como unha marca especializada en 
suadoiros. Unha peza versátil que se adapta a 
diferentes fenotipos e que aspira a converterse 
no eixo central de diferentes estilos. Esta pri-
meira idea foi evolucionando e así, no verán de 
2022, KI-FI expuxo unha pequena cápsula da 
súa colección no Museo do Traxe de Madrid. 
En setembro de 2023 tivo lugar a presentación 
oficial da colección completa na Mercedes-Benz 
Fashion Week Madrid. Dúas semanas despois, 
a colección foi seleccionada para desfilar no fes-
tival European Fashion Passport, en Saraievo. 
Esta última viaxe supuxo o disparo de saída da 
nova versión da marca, alén do suadoiro, coa 
chaqueta como nova protagonista e que expe-
rimenta con todo tipo de pezas e accesorios, 
ademais do colorido e as formas vangardistas 
que presentan en pantalóns, vestidos ou bolsos.

O proxecto aséntase sobre as bases da sostibili-
dade cun equipo cen por cento local. As pezas 
prodúcense no eido rural galego, nunha coope-
rativa de mulleres emprendedoras, e todas as 
necesidades búscanse dentro do perímetro da 
comunidade. As materias primas e os tecidos 
adquírense en naves onde as marcas máis gran-
des depositan os excedentes de produción e as 

tiraxes son moi curtas para cada produto, ou-
torgándolle valor á exclusividade de cada peza, 
en paralelo ao desenvolvemento dun proxecto 
non contaminante. Ademais, nun mundo que 
tende ao dixital e ao industrial, KI-FI defende 
as técnicas e procesos manuais, investigando en 
confección, estampaxe, padronaxe e oficios ar-
tesanais, sen medo a montar no tren do futuro, 
pero sen esquecer de onde vimos e a importan-
cia das mans como ferramenta principal.

As pezas de KI-FI pódense adquirir directa-
mente na web ki-fi.es ou solicitando unha cita 
previa a través da conta de Instagram @kifi.lab. 
Tamén se pode visitar o seu estudio situado en 
pleno centro da cidade, na rúa Real. E cómpre 
prestar atención ás  redes sociais da marca, pois 
cada certo tempo organízanse eventos en diver-
sos locais da cidade onde se poden atopar as súas 
pezas. Unha boa base para o futuro da moda.

https://www.instagram.com/kifi.lab/

reportaxe
por Pablo Vázquez

«FOMENTA REACCIÓNS maiormente 
negativas e destrutivas na xente nova. Cheira 
a mentira e falsidade. Os que cantan, tocan e 
escriben iso normalmente son uns cretinos». 
Esta frase podería pertencer ao teu cuñado, ca-

rajillo en man, durante unha sobremesa falando 
sobre a música urbana, pero vén sendo o que 
dixo Frank Sinatra en 1957 para se referir ao 
rock and roll. Como é habitual en afirmacións 
tan categóricas, os emisores non demostran ser 
grandes coñecedores do tema a tratar. «Dicir 
que non é música é unha parvada, simplemen-
te cambiou o mecanismo de como se fai; antes 
precisabas boas ideas e moito traballo e agora, 
grazas á tecnoloxía, precisas boas ideas e algo 
menos de traballo. Eu usaría o Auto-Tune aín-
da que cantase coma Johnny Cash», opina 
Ariel Suárez, máis coñecido como Shy Kolbe 

no eido artístico. Con el concorda Senén 

Vaamonde: «Existe ese prexuízo por falta de 
información ou porque os oídos non se adaptan 
ao que soa; aos 32 anos que teño xa hai cousas 
novas que non me acaban de convencer, pero 

iso é normal», explica este amante do punk e 
dos xéneros xamaicanos que non ten problema 
ningún en programar música urbana na sala 
Doppler, que rexenta desde que abriu en 2017. 
«Mira o que pasou con C. Tangana e o him-
no do Centenario do Celta: había unha chea de 
prexuízos cando se anunciou e ao final foi un 
fenómeno social». Ika Subersiva, cincuenta 
por cento do recente dúo de rap Vértebras, 
nota na música un certo elitismo: «Isto vese 
reflectido na opinión da xente e na forma de 
apreciar os diferentes estilos musicais». Sergio 

Cora Campos, alias «Steel», é un destacado 
autor de vídeos musicais deste xénero desde 
2011, e quere romper unha lanza a prol da xen-
te máis vella: «Vexo a diario xente moi diferen-
te escoitando todo tipo de música; non hai un 
pensamento tan cerrado de cara a un determi-
nado xénero musical coma o que había antes».

O termo música urbana está en todas as partes 
desde hai uns anos, e serve tanto para designar 
rap como trap, reggaeton, hyperpop e un longo 

De cretinos 
a reis da festa

«Steel»

https://www.instagram.com/shykolbe/
https://www.instagram.com/saladopplervigo/
https://www.instagram.com/saladopplervigo/
https://www.instagram.com/sergiosteelgup/
https://www.instagram.com/sergiosteelgup/

etcétera. Pero que é exactamente? «Foi a eti-
queta que escolleu o mainstream para poñerlle 
nome a un xénero que non nacía de emiso-
ras de radios como Los 40 Principales nin de 
programas televisivos como Operación Triunfo, 
senón de barrios e de Internet», afirma Senén. 
Amplía a definición Sergio: «É a música que fai 
todo aquel que vén desde abaixo, sen enchufes, 
breando en solitario ou cos medios que poida 
apañar; non é tanto o son, é máis ben unha 
cuestión de actitude».

En Vigo temos moitos motivos para sentir or-
gullo da música urbana de noso, pero é de lei 
recoñecer o labor do colectivo Banana Bahia 
Music, que foi un dos pioneiros a nivel esta-
tal a este respecto. Formado por nomes como 
Kaixo, Dirty Suc, Elecesar, ou Royce Rolo, 
o conxunto disolveuse en 2020 con máis dun-
ha década de traballo ás costas, deixando un 
enorme ronsel que seguiron moitos artistas; un 
legado creativo sen parangón. Despois viñeron 
outros nomes que están obter grandes recoñe-
cementos internacionais, entre os que destacan 
Hard GZ e KYOTTO. Todos coinciden no 
bo momento que está a vivir a música urbana 
actualmente na cidade, malia que sexa preciso 
«que se apoien os novos proxectos e que fun-
cionen os espazos destinados para a creación», 
afirma o dúo Vértebras referíndose ás salas 
de ensaio municipais Vigosónico. Sobre unha 
mostra deste gran cambio opina Senén: «Hai 12 
anos poucos grupos sacaban videoclips e agora 
temos unha chea deles cada semana». Sergio, 
voz autorizada no eido audiovisual, pensa que 
a estética é moi importante: «A forma de re-
presentar a música en imaxes fai que entren 
en xogo máis sentidos á hora de sentir unha 
canción». Outro sinal da boa saúde que atrave-
sa este movemento son as festas que se orga-
nizan regularmente coa música urbana como 
eixo central. A máis coñecida é Overdose Club, 
pero hai tres anos apareceu con forza Nagasaki 
Club. «Empezou como a festa de aniversario 
dun colega e saíu tan ben que a sala Master 
Club nos pediu repetir. Ao primeiro contaba-
mos unicamente con artistas locais, pero agora 

xa contratamos algúns máis coñecidos», expli-
ca Shy Kolbe, un dos membros fundadores do 
evento.

Sinatra nunca chegou a leirar moito co rock. 
Non podemos saber, aínda que si intuír, que 
opinión tería agora sobre a música urbana. 
Unha cousa está clara: non sempre saían cousas 
fermosas da súa voz.

Shy Kolbe

https://www.instagram.com/hardgaliza/
https://www.instagram.com/young__kyotto/

deleite literario
por Tensi Gesteira

A COMPLEXIDADE DE FACER O IDIOTA

Por moito que nos vendesen que a formación impediría a precariedade, nin-
guén nos avisou da que crise nos viría asolagar. Sobre iso tratan as dúas pezas 
da compañía de teatro A Feroz que se recollen no libro Festas de gardar: díptico 

para a resistencia. Este libro é teatro convertido en festa, ou festa convertida en 
teatro. Unha loucura. Obras que reflicten a vida e coas que escachamos a rir. A 
mellor delas, esa «Afterparty» que é case coma o canto da xeración que avoga 
pola compatibilidade da complexidade e de facer o idiota.

➔ Título: Festas de gardar: díptico para a resistencia  ➔Autora: Lorena Conde  ➔ Editorial: 
Cuarto de inverno  ➔ Extensión: 148 páxinas

O PODER DA IMAXINACIÓN (E DOS SEGREDOS)

Que pasaría se tivésemos un segredo que só coñecesen 26 persoas no mundo? 
Victoria García xoga coa intriga no seu recente libro Un segredo entre as nu-

bes, unha obra marabillosa que versa sobre o poder da imaxinación, sobre o 
moito que nos pode axudar no día a día. A obra pódese ler tamén como unha 
alegación a prol da diversidade, e de como gardar os segredos e botalos ao aire. 
Acompañan o libro as ilustracións de Nuria Díaz, que son sempre un punto 
de calidade.

➔ Título: Un segredo entre as nubes  ➔Autora: Victoria García  ➔ Ilustradora: Nuria 
Díaz  ➔ Editorial: Hércules  ➔ Extensión: 48 páxinas

➔ Título: Jane Eyre  ➔Autora: Charlote Bronte  ➔ Tradutora: Celia Recarey Rendo  
➔ Editorial: Irmás Cartoné  ➔ Extensión: 640 páxinas

AMAR NON É PERDER A CORDURA

Charlote Bronte escribiu unha das grandes obras de amor de todos os tem-
pos; a historia dunha muller que cre no amor, pero asemade mantén a súa inde-
pendencia. Jane Eyre pode lerse agora en galego na tradución de Celia Recarey 

Rendo, e iso é unha sorpresa moi grata. Nela atopamos moitas ideas que agro-
man entre liñas: a independencia da muller que loita contra os convenciona-
lismos, a oposición entre beleza e intelixencia, as misións relixiosas na India... 
Estamos ante unha obra poliédrica e con moitas mensaxes de plena actualidade.

https://cuartodeinverno.com/libros/15/festas-de-gardar
https://www.herculesediciones.com/gl/libros/un-segredo-entre-as-nubes/
https://irmascartone.com/produto/jane-eyre/
https://cuartodeinverno.com/libros/15/festas-de-gardar
https://www.herculesediciones.com/gl/libros/un-segredo-entre-as-nubes/
https://irmascartone.com/produto/jane-eyre/
https://www.deleite.gal

escapadas

Corazón de carballo
Cabañas de Xarás

Silvia Portela é a impulsora deste proxecto 
pensado para se evadir da cidade sen a nece-
sidade de marchar lonxe, pois está situado no 
lugar de Cabodevila, na parroquia de Ardán 
do concello de Marín, no medio dunha fraga a 
poucos minutos de grandes areais e a un tiro de 
pedra da capital pontevedresa. As cabanas son 
ideais para unha escapada curta na que se bus-
que a tranquilidade e a conexión en parella ou 
en plácida soidade.

Contemplar o solpor da Illa de Ons desde un 
jacuzzi no medio da tranquilidade dun bosque 
é posible grazas á iniciativa de CABAÑAS DE 
XARÁS. A tan só trinta minutos de Vigo, ato-
pamos estas catro construcións feitas en madei-
ra autóctona e integradas á perfección nunha 
foresta de salgueiros e carballos. «Chuchamel», 
«Margarida», «Mimosa» e «Néboda» son os 
floridos nomes de cada unha delas, que se 
distinguen unicamente pola orientación. O 
prestixioso arquitecto vigués Alfonso Penela 
deseñounas seguindo unha premisa: cada ca-
bana debería abrazar unha árbore. A madeira 
de orixe local é o principal elemento estrutural; 
apostouse por materiais de primeira calidade 
e un aproveitamento máximo da luz natural. 
Sobre unha superficie de cincuenta metros ca-
drados, as cabanas constan dunha cama de ma-
trimonio, unha bufarda cunha cama pequena, 
comedor, cociña salón e unha ampla entrada co 
devandito jacuzzi desde o que temos unha vista 
privilexiada da ría de Pontevedra.

➔ �Lugar: Lugar de Cabodevila, 7-A, Ardán (Marín)
➔ �Distancia desde Vigo: 28,5 km
➔ �Prezo: 195,00 € por noite
➔ �Arredores a visitar: Lagoa de Castiñeiras, Parque 

dos Sentidos, Petróglifos de Mogor, Praia de 
Lapamán...

➔ �Información e reservas: 651 87 19 54  
cabanasdexaras.com • @cabanasdexaras

https://cabanasdexaras.com/
https://www.instagram.com/cabanasdexaras/

Santiago de Vigo, 121 MOLOTOV

Ribelas, 6023 O LAR DAS ARTES

Eduardo Iglesias, 1115 LA CONTENEDORA

Praza da Pedra, 522 MORRIÑA SHOP

Xirona, 8 e Urzaiz, 10814 KIDS & US
Avenida do Rebullón, 22 - Mos13 KENGURU

Eduardo Iglesias, 1218 LIBROURO

López Mora, 63 e Porta do Sol, 42 A TAPA DO BARRIL

Padre Seixas, 347 CONCORDE

Teófilo Llorente, 4325 PURO DELIRIO

Pizarro, 4720 MAPIS
Manuel Núñez, 1819 MÁIS PALÁ

Ronda de Don Bosco, 1724 PRIMAVERA, BAR

Porta do Sol, 66 CAÑAVERAL

9
Alexandre Bóveda, 1 e A Sede do Celta: Príncipe, 44

EL TRIGAL, PANADERÍA

Praza de Compostela, 1716 LA TITA RIVERA
Carral, 1517 LE MARCHÉ DE RACHEL

Doutor Cadaval, 1212 GALERÍA MARACA

Alfonso XIII, 910 FELICETTA GUALTIERI

Camelias, 2226 RATALOKA TATTOO
Avenida do Rebullón, 23 - Mos27 REBULLÓN, SALA

Beiramar, 1135 ÁRTIKA

Enrique Macías, 61 A MORADA

Peirao de Transatlánticos, s/n3 ALBATROS

Praza de Compostela, 539 VITRUVIA

Irmandiños, 328 SALA KOMINSKY

Carral, 738 VAIDHĒ

Couto Piñeiro, 229 SARA GARCÍA PELUQART

Camelias, 2040 WOODTOWN

Tomás A, Alonso, 162, 2.º of. 737 TU CENTRO RAÍCES

Vázquez Varela, 4435 TERRAE ORGÁNICA

Tomás A. Alonso, 1930 SUKHA FUNK

Alfonso XIII, 932 SWING ON

Serafín Avendaño, 1236 THE MONK PUB

Chile, 1534 TEATRO ENSALLE

Triunfo, 231 SR. NILSSON

Rúa San Paio, 11833 TALLER ALASELVA

Martín Códax, 218 DOPPLER, SALA

Doutor Cadaval, 2111 FLAMINGOS VINTAGE KILO

Praza da Constitución, 124 ALTA FIDELIDAD

https://amovida.gal/locais-recomendados/

ACTIVIDADES DEPORTIVAS
por Pablo Vázquez

Unha conexión 
co interior

Un espazo 
para a familia

Centro Raíces Kenguru

CONTANDO CUNHA GRANDE expe-
riencia como monitora de taichí en diferentes 
centros, Ángeles Cristóbal decidiu abrir o seu 
propio local en setembro de 2022. Alén das cla-
ses, o Centro Raíces alberga outras disciplinas 
afíns que teñan nos exercicios de movemento 
consciente a  característica principal. «Son dis-
ciplinas que traballan o estado interior a través 
do movemento exterior», explica a mestra. Así, 
atopamos clases regulares de taichí, Chi Kung, 
meditación, masaxe Shiatsu e ioga (nas varian-
tes Hatha e Kundalini), e consultas baixo cita 
previa de reflexoloxía ou terapia craniosacra 
biodinámica. Todo o equipo que forma Raíces 
está formado por mulleres. Outro dos puntos 
destacables é a posibilidade de alugar este espa-
zo para realizar charlas, obradoiros ou terapias. 
Situadas na zona de Bouzas, as instalacións 
apóianse nos principios do Feng Shui, que se 
serven de mobiliario sinxelo e desprazable, 
chan de madeira e aproveitan a luz natural que 
entra polas fiestras desde a primeira hora da 
mañá.

HAI ANO E MEDIO que Nacho e Milla 

Carballido se converteron en pais, e foi entón 
cando botaron en falta un espazo que aglutina-
se diferentes tipos de actividades para meniños, 
proxenitores ou mesmo mulleres embarazadas. 
Puxéronse mans á obra e crearon Kenguru, que 
desde o pasado mes de outubro ofrece diversas 
actividades, obradoiros e cursos desde o concello 
de Mos. «Eliximos este lugar porque é moi acce-
sible desde Vigo, Tui, Redondela, Ponteareas ou 
O Porriño», asegura Milla, malagueña de orixe 
finés. Están a habilitar unha nave (que confían 
abrir en poucos meses) na mesma avenida en 
que teñen a sucursal actual, que contará con pis-
cina, spa para bebés, sala de xogo libre para fa-
milias e moito espazo para realizar todo tipo de 
actividades para nenos e maiores: baile, charlas 
formativas, inglés para cantar e xogar, ioga, mú-
sica, pilates, psicomotricidade... «Pensamos que 
é moi importante que os adultos pasemos tempo 
cos nosos nenos, lonxe das pantallas, e que du-
rante as clases se fagan as actividades xuntos», 
engade a emprendedora.

➔ Rúa de Tomás A. Alonso, 162, 2.º of. 7 
➔ 886 30 50 67 

➔ tucentroraices.com  ➔@tucentroraices
➔Avenida do Rebullón, 22 (Mos)  ➔ 698 12 70 66 

➔ kenguru.es  ➔@kenguru_espaciofamiliar 

https://tucentroraices.com/
https://www.instagram.com/tucentroraices/
https://kenguru.es/
https://www.instagram.com/kenguru_espaciofamiliar/

Un refuxio singular
Mussa Pilates Center

palpable desde a primeira sesión, incrementán-
dose de maneira progresiva á medida que pasa 
o tempo. Este enfoque integral e personalizado 
sitúa o centro como un referente na procura 
dun benestar físico e mental duradeiro desde 
unha perspectiva eminentemente profesional 
e rigorosa.

MUSSA DESTACA como un espazo de be-
nestar que redefine a experiencia do pilates 
a un paso da Alameda. Partindo dun método 
innovador e pasando por un equipo humano e 
técnico moi profesional, este centro non se li-
mita a ofrecer rutinas, senón que se converte 
en punto de referencia para quen busque unha 
auténtica experiencia de saúde e movemento. O 
método pilates ou controloxía concíbese como 
a ciencia do movemento, abordando corpo e 
mente como unha entidade inseparable. Este 
programa de adestramento físico e mental está 
dirixido calquera idade e condición física e pre-
tende mellorar a saúde e acelerar a rehabilita-
ción física. A atención personalizada é a pedra 
angular do proxecto. Desde a primeira visita, 
implántase un protocolo de actuación que per-
mite identificar necesidades específicas a curto 
e medio prazo. A valoración inicial, unha ava-
liación clínica e funcional, é a base para orientar 
os tratamentos personalizados. Mussa é a sede 
en Galicia da Escola Española de Auténtico 
Pilates (EEDAP) e ofrece un método cunha 
chea de beneficios que teñen repercusión posi-
tiva na vida diaria: aumento da forza e da flexi-
bilidade, concentración, corrección da postura, 
equilibrio, prevención de lesións, redución do 
estrés... En xeral, supón unha mellora na calida-
de de vida. A evolución constante e o enfoque 
global permite que este centro desenvolva plans 
de acción medibles, garantindo a satisfacción de 
cada alumno. As instalacións, situadas nun edi-
ficio singular e histórico de Vigo, incorporan 
innovacións en eficiencia e sostibilidade. Unha 
contorna idónea en que se minimiza o impacto 
ambiental, optimízanse os recursos naturais e 
utilízanse fontes de enerxía renovable. Mussa, 
máis que exercicios, promove unha experiencia 
única onde a saúde e a atención personalizada 
converxen. O destacable desta proposta radica 
en que os resultados se perciben de maneira 

➔ Rúa do Carral, 16  ➔ 986 13 20 71 
➔mussapilatescenter.com 

➔@mussapilatesvigo  ➔@escuelamussapilates

https://www.mussapilatescenter.com/espacio/
https://www.instagram.com/escuelamussapilates/
https://www.instagram.com/mussapilatesvigo/

as mellores escolas públicas de Vigo e os 
mellor valorados foron o CEIP Balaídos e 
mais o CEIP Emilia Pardo Bazán.  En aras de 
axudarvos nesta decisión tan complicada, 
deseguido achegamos unha listaxe de co-
lexios da nosa contorna con próximas xor-
nadas de portas abertas.

•  Colexio AlborAda  ➔Solicitando unha 
cita a través da web (colexioalborada.es)

•  Colexio Atlántida ➔Luns 5 e luns 19, 
ás 17:30 h (colexioatlantida.com)

•  Colexio bouzA brey  ➔Solicitando 
unha cita a través da web (colexiobouza-
brey.com)

•  Colexio Montesol  ➔Solicitando unha 
cita a través da web (colexiomontesol.com)

•  Colexio Quiñones de león  
➔Solicitando unha cita a través da web 
(quinonesdeleon.es)

•  eleven School  ➔Solicitando unha cita 
a través da web (elevenschool.com)

•  ForeStA  ➔Sábado 24, ás 11:30 h 
(espacioforesta.com)

•  SAn José de cluny  ➔Sábado 3, ás 11:00 
h (clunyvigo.es)

•  Semente  ➔Solicitando unha cita a través 
de correo electrónico (vigo@semente.gal)

Co arranque do ano natural, multitude 
de proxenitores empezan xa a pensar no 
arranque do próximo ano escolar. E é que 
escoller a mellor escola para a nosa rapa-
zada non é unha tarefa doada, pois depen-
de de moitos factores.

O xeito máis directo para coñecer un cen-
tro educativo é acudir ás xornadas de por-
tas abertas. Neste tipo de visita pódese 
reparar en aspectos como as dimensións 
e a disposición das aulas, o equipamento, 
os traballos que penduran das paredes ou 
mesmo a orde e a limpeza de cada recan-
to. As áreas de recreo deberían ser am-
plas e estar dotadas de zonas verdes e 
luz natural. Alén do proxecto educativo e a 
metodoloxía a seguir, un indicador clave da 
verdadeira filosofía dun colexio é como se 
abordan os problemas de conduta que se 
poidan dar; se se impoñen sancións, cómpre 
saber en que consisten.

Unha dúbida recorrente en nais e pais de-
butantes é se o mellor é optar pola edu-
cación pública ou, pola contra, elixir un 
centro concertado ou privado. A Movida 
fixo unha consulta ao respecto hai un ano; 
preguntamos a opinión sobre cales serían 

ás portas dA esCola

Para máis información, escanea 
o código QR e accede ao especial 
sobre escolas de portas abertas 
publicado en amovida.gal

https://amovida.gal/consellos-para-elixir-colexio/

Na axenda de amovida.gal podes consultar estes e outros eventos para pequerrechos en Vigo.

A rede de academias infantís organiza acti-
vidades para que a rapazada non se corte 
co inglés.

*  Venres 2: «Taller sensorial para peques de 
2023, 2022 e 2021» (18:00 h, Eurekakids).

*  Sábado 3: «Taller sensorial para peques 
de 2023, 2022 e 2021» (18:00 h, Mapis).

*  Mércores 14: «Carnival Arts&Crafts, tra-
ballos manuais carnavalescos en inglés» 
(10:30 h, Kid&Us Independencia e Kid&Us 
Urzaiz).

Obradoiro de creación da máscara tradi-
cional do entroido vigués e posterior saída 
polas rúas da zona vella da cidade.
➔ Domingo 4, ás 17:00 h  ➔ Asociación Veciñal e Cultural 
Casco Vello  ➔ gratis  ➔ inscricións en omerdeiro.org.

O centro comercial da Estación de Vigo dis-
pón dun feixe de actividades ao longo do 
mes.

*  Martes 6: «Máscaras de Carnaval» (17:30 
h, Vigo Exporta).

*  Venres 9: «Pasarela de disfraces infantil» 
(17:30 h, Vigo Exporta).

*  Sábado 10: «Baile de disfraces de 
Entroido» (17:30 h, Vigo Exporta).

*  Sábado 10: «Pasarrúas de Entroido» 
(20:00 h).

*  Luns 12: «Xogos de Entroido» (17:30 h, 
Vigo Exporta).

*  Martes 20: «Costura creativa» (17:30 h, 
Vigo Exporta).

*  Sábado 24: «Silforiña» (17:30 h, Vigo 
Exporta).

*  Martes 27: «Pequenos xardineiros» (17:30 
h, Vigo Exprta).

KidS&us vii MerdeirAda cAtiVA

Teatro xestual a cargo da compañía 
Markeliñe que leva os espectadores á 
Idade de Pedra.
➔ Domingo 11, ás 18:00 h  ➔ Auditorio Municipal do 
Concello  ➔ 5,00 €  ➔ a partir dos 4 anos.

Mamut

Contacontos para bebés da man de 
Migallas Teatro.
➔ Venres 16, ás 18:00 h  ➔ Biblioteca Xosé Neira Vilas  
➔ gratis  ➔ entre 1 e 3 anos.

entRe aRrolos e ContiñoS

Teatro xestual a cargo da compañía portu-
guesa Certa cunha compoñente fundamen-
tal de música.
➔ Sábado 17, ás 18:00 h  ➔ Sala Ártika  ➔ 8,00 €  ➔ a 
partir dos 3 anos.

donodanAda

Acompañado do seu acordeón, Servando 
Barreiro aproxímanos ao ciclo da auga se-
guindo o curso do río Miño.
➔ Sábado 17, ás 12:00 h  ➔ Biblioteca Juan Compañel  
➔ gratis  ➔ a partir dos 4 anos.

a MÚsiCA da AuGA

viAliA

https://www.giglon.com/todos?idEvent=markeline-teatro-mamut
https://www.artikavigo.com/donodanada_ev16068.html

Tres anos despois da última visita, o célebre violinista 
libanés volve á cidade da oliva cunha xira resultante do 
crecemento persoal que lle supuxo ver crecer o seu fillo.

 Ara Malikian 
 Sábado 17 
 Auditorio Mar de Vigo 

➔Ás 18:00 h e ás 21:00  ➔Desde 44,00 €

Aquí Tou! Con este espectáculo, o cómico de Culleredo 
repasa súa propia biografía nunha mestura de realidade 
e ficción aderezada con trazas da cultura popular galega.

 Xosé A. Touriñán 
 Venres 16 
 Auditorio do Concello 

➔Ás 20:00 h  ➔ ??,?? €

Eduardo Galán adapta a máis importante traxicomedia 
española, atribuída a Fernando de Rojas, cun elenco 
encabezado por Anabel Alonso no papel da alcaiota.

 La Celestina 
 Xoves 22 
 Teatro Afundación 

➔Ás 20:30 h  ➔ 18,00 €

Eva Hache, Leo Harlem, 
Ana Morgade e Xosé A. 

Touriñán, xúntanse para lle 
dar vida a un espectáculo sin-
gular.

 Mentes peligrosas 
 Venres 23 e sábado 24 
 Auditorio Mar  
 de Vigo 

➔Venres ás 20:00 h e 22:30 h e 
sábado ás 18:30 h e 21:00 h

Ariadna Chmelik ao violonchelo, Maya Purdue ao 
piano e Maria Florea ao violín interpretan o cuarto 
concerto do ciclo «Orixes» da Orquestra Vigo 430.

➔Ás 20:00 h

 Ensemble Vigo 430 
 Sábado 24 Auditorio Martín Codax 

A compañía Karlik réndelle homenaxe a María 

Zambrano como muller e como pensadora a través da 
imaxe e do símbolo desde un pensamento poético.

➔Ás 20:00 h  ➔Desde 10,00 €

 María Zambrano, la palabra... 
 Sábado 24 e domingo 25 Sala Ártika 

NA AXENDA DE amovida.gal 
podes consultar estes e outros 

moitos eventos EN VIGO.

https://www.giglon.com/todos?Buscar=touri%C3%B1an
https://entradas.ataquilla.com/ventaentradas/es/teatro/teatro-afundacion-vigo/16566--la-celestina.html
https://www.teuticket.com/es/ver/mentes-peligrosas
https://www.teuticket.com/es/ver/ara-malikian
https://vigo430.com/
https://www.artikavigo.com/maria-zambrano-la-palabra-danzante_ev16065.html


IMPERDIBLES

➔ Sábado 24, ás 17:00 h  ➔ Taller Alaselva  
➔ 50,00 € (todo incluído)

➔ Sábado 10, das 12:00, ás 21:00 h.  ➔ Simia 
Coworking  ➔Gratis

CERAMIC & WINE

Moldeado e pintura dun prato de cerámica 
decorativa.

MENDI TOUR

O Club Montañeiros Celtas volve traer 
unha selección de películas da última edi-
ción do Mendi Film Festival de Bilbao, en-
tre as que atopamos Hermelinda y Diandra, 
On a marché sous la Terre, The Great White 

Whale ou Wild Waters.

➔Do martes 27 ao xoves 29, ás 20:00 h  
➔Auditorio Municipal do Concello  ➔Gratis

➔Xoves 8, ás 19:00 h  ➔A Morada  ➔Gratis

POEMEIGA

Poesía e espiritualidade fan bo xugo neste 
proxecto de Iria Medraño que nos achega 
trinta cartas para a reflexión que agochan 
segredos entre liñas.

MERCADO RECICLADO

Arte, cultura e conciencia son os princi-
pais ingredientes dunha feira que mostra 
proxectos de autoxestión e segunda man.

https://www.instagram.com/amoradacooperativa/
https://www.instagram.com/mercadoreciclado/
https://www.celtas.gal/event/2728-e-29-de-febreiro-5a-mostra-cine-de-montana-menditour-vigo/
https://www.instagram.com/taller_alaselva/
https://www.vigoturistico.com/

música ao vivo

Rúa de Martín Codax, 21
IDopplerI

Luns 12  ➔ Festa de Entroido

Venres 17  ➔ Festival da Troula

Venres 23  ➔GOA

Sábado 24  ➔ 21:30 h  ➔Yung Sarria

Rúa dos Irmandiños, 3
IKominskYI

Mércores 14  ➔ 21:00h  ➔ 5,00 €  ➔ Swing Jazz 

Jam (especial de Entroido)

Venres 23  ➔ 21:30h  ➔ 3,00 €  ➔ Festa Swing

Sábado 24  ➔ 21:00 h  ➔ 12,00 €  ➔Eddi Circa + 

Raxet1 + Hiely Ana + Venceslá

Travesía de Santiago de Vigo, 1
IMolotovI

Xoves 1  ➔ 00:00 h  ➔El Remix

Venres 2  ➔ 20:00 h  ➔Alumio Club

Sábado 3  ➔ 23:30 h  ➔Kriezberg

Xoves 8  ➔ 00:00 h  ➔ Superdos Club

Venres 9  ➔ 00:00 h  ➔Blue Sea

Sádado 10  ➔ 23:00 h  ➔Liebe Club

Luns 12  ➔ 1:00 h  ➔Overdose Club: X aniver-

sario

Xoves 15  ➔ 00:00 h  ➔El Remix

Sábado 17  ➔ 23:30 h  ➔Kriezberg

Xoves 22  ➔ 00:00 h  ➔ Superdos Club

Venres 23  ➔ 00:30 h  ➔House Party

Sábado 24  ➔ 23:00 h  ➔Timexperience

Xoves 29  ➔ 00:00 h  ➔El Remix

Rúa das Ribelas, 60, baixo esquerda
IO Lar das ArtesI

Domingo 4  ➔ 12:30 h  ➔Gratis  ➔Epoje Tatum

Sábado 10  ➔ 12:30 h  ➔Gratis  ➔Alféizar

Sabado 10  ➔ 21:30 h  ➔Gratis  ➔DJ Limón

Domingo 11  ➔ 12:30 h  ➔Gratis  ➔El Cuarto de 

Tula

Luns 12  ➔ 21:30 h  ➔Gratis  ➔Ousmane

Domingo 18  ➔ 12:30 h  ➔Gratis  ➔ Federato

Domingo 25  ➔ 12:30 h  ➔Grati  ➔Broken Toys

Praza de Compostela, 5
IVitruviaI

Venres 9  ➔ 20:30 h  ➔ 12,00 € ou 6,00 €  ➔Kin 

García Quinteto

Xoves 15  ➔ 20:30 h  ➔ 12,00 € ou 6,00 €  ➔Ricardo 

Formoso Quinteto

Martes 27  ➔ 20:30 h  ➔ 12,00 € ou 6,00 €  ➔Crúas

Avenida do Rebullón, 23. Tameiga, Mos
IRebullónI

Sábado 3  ➔ a partir das 11:00 h  ➔ Swingueando 

aos 39

Sábado 17  ➔ 21:00 h  ➔ 10,00 € (anticipada) 12,00 € 
(billeteira)  ➔Terreiras

Sábado 24  ➔ 21:00 h  ➔ 15,00 € (anticipada) 18,00 
€ (billeteira)  ➔Desert’Smoke + Mascada+ 

Moura

Co seu último traballo Axexan, espreitan (2022), a 
banda Moura volve afondar na tradición galega, 
tanto a nivel lírico como instrumental, acadando o 
recoñecemento da crítica especializada.

Moura

https://www.instagram.com/saladopplervigo/
https://www.instagram.com/sala_kominsky/
https://www.instagram.com/molotovclub/
https://www.instagram.com/olardasartes/
https://www.instagram.com/vitruviacafe/
https://www.instagram.com/salarebullon/

as túas movidas

Participa! Envía a túa obra (fotografía, ilustración, poema, relato, viñeta etc.) a revista@amovida.gal

Consulta as bases en amovida.gal/as-tuas-movidas

XOSÉ HADRIÁN SOUSA

O NOSO RAÑACEOS

@xhadrian

mailto:revista%40amovida.gal?subject=
https://amovida.gal/as-tuas-movidas/
https://www.uvigo.gal/
https://www.instagram.com/xhadrian/

